
Krishnanarayana Stotram

க்ரு’ஷ்ணநாராயணஸ்தோத்ரம்

(கோ³பை: கோ³பீபி⁴ஶ்ச க்ரு’தம் க்ரு’ஷ்ணநாராயணஸ்தோத்ரம்)
ஶ்ரீக்ரு’ஷ்ணஶ்ச ததா² கோ³பா கோ³ப்யஶ்சாப்யர்பு³தா³ऽர்பு³தா:³ ।
ஹரிம் ப்ரஸாத³யாமாஸுஸ்தோஷயாமாஸுரச்யுதம் ॥ 43॥
ஶ்ரீக்ரு’ஷ்ணோऽபி ததா³நைஜம் மூலம் பரமகாரணம் ।
அஸ்தௌச்ச்²ரீபரமாத்மாநமவதாராऽவதாரிணம் ॥ 44॥
“யதோ வயம் சாவதாராஸ்தவ மூர்தே: ப்ரு’த²க்ஸ்தி²தா: ।
ஸ்மோऽத்ர தா⁴மாதி⁴பதயஸ்தஸ்மை பித்ரே நம:ஸதா³”॥ 45॥
யதோ ராதா⁴த³யஶ்சாபி ப⁴வந்மூர்தே: ப்ரஶக்தய: ।
அஸ்மத³ர்தா⁴ங்க³தாம் ப்ராப்தாஸ்தஸ்மை பித்ரே நமோ நம:॥ 46॥
யதஶ்சாऽந்யேऽஸங்க்²யரூபா அவதாரா ப⁴வந்த்யபி ।
தஸ்மை மூலபரப்³ரஹ்மபித்ரே நமோऽவதாரிணே ॥ 47॥
ப்ரஸந்நோ ப⁴வ க்ரு’ஷ்ணேஶ நிஜரூபேஷு ஸர்வதா² ।
யதா³ஜ்ஞாம் ப்ரவஹாமோऽத்ர தஸ்மை பித்ரே முஹுர்நம:॥ 48॥
ஸதா³ த்வத்பூஜநம் சாத்ர கரோமி ஸர்வதா² பித: ।
அநுக்³ரஹம் ஸதே³ச்சா²மி பாவிதோऽஹம் ஸஸார்த²க:॥ 49॥
ஏவம் ஸ்துத்வா ஹரிம் நத்வா லப்³த்⁴வா ப்ரஸாத³முத்தமம் ।
விதா³யம் ப்ரத³தௌ³ க்ரு’ஷ்ண: க்ரு’ஷ்ணநாராயணாய வை ॥ 50॥
இதி ஶ்ரீலக்ஷ்மீநாராயணீயஸம்ஹிதாயா: திஷ்யஸந்தாநாத்மகஸ்ய
ஶ்ரீக்ரு’ஷ்ணேந ததா² கோ³பை: கோ³பீபி⁴ஶ்ச க்ரு’தம் க்ரு’ஷ்ணநாராயணஸ்தோத்ரம்
ஸம்பூர்ணம் ।
லக்ஷ்மீநாராயணீயஸம்ஹிதா । க²ண்ட³ 4। அத்⁴யாய 99/43-50॥

